
Assalamualaikum & Good Day,



GSEEP ONLINE : Ghazali Shafie Executive Enhancement Programme (GSEEP) telah
menganjurkan Bengkel "Train the Trainers, Raya Cookies” di D'Hospitality Kitchen,
STHEM UUM pada 19 dan 20 Mei 2017. Seramai 28 orang peserta telah terlibat dalam
2 sesi yang sama bagi mempelajari cara-cara membuat adunan biskut Samperit
Cheese, Red Pear!, Biscotti dan Almond Sweet Heart. Nama biskut yang diberikan hasil
gabungan antara bahan-bahan yang digunakan. Manakala Biscotti adalah juadah
minum petang bagi masyarakat di Itali. Semua jenis biskut enak ini adalah hasil
gabungan daripada gabungan biskut tempatan dan Eropah.



Objektif utama bengkel ini adalah untuk melatih para peserta untuk menjadi usahawan
dalam membuat biskut terutama sekali untuk mengambil peluang berniaga tatkala
menjelang musim perayaan nanti.

Peserta diberi peluang untuk membuat dan megolah sendiri bahan-bahan biskut ini.
Semua peserta yang terlibat adalah di kalangan pelajar, staf UUM dan orang awam
yang begitu teruja dan bekerjasama dalam kumpulan yang telah ditetapkan. Hasil
daripada perkongsian tersebut, para peserta dapat menimba pengalaman baru dan
kelainan untuk juadah di hari raya. Salah seorang peserta adalah seorang pelajar
tingkatan empat, Ariff Imran Mohd Shahiruakmal anak kepada pensyarah UUM sangat
aktif dan teliti semasa sesi pembelajaran dan pratikal dalam menghasilkan biskut raya
yang diajarkan oleh guru katering yang berpegalaman. Ujar beliau, dia hadir ke
bengkel ini untuk membantu ibunya dalam membuat persiapan di hari raya yang bakal
tiba nanti.

Tenaga pengajar untuk bengkel ini ialah 2 orang guru katering yang dijemput khas
dari Pusat Pengajian Pengurusan Pelancongan, Hospitaliti Dan Acara UUM. Mereka
adalah Puan Siti Aminah Hasbullah dan Cik Umme Umaimah Amin. Turut serta dalam
bengkel ini ialah Pengarah GSEEP, Dr. Noor Azimin Zainol.

Semoga dengan adanya bengkel seperti ini, dapat menarik minat semua golongan
serta meningkatkan semangat keusahawanan dan minat dalam bidang pastri ini.

Terima kasih

